
Қадимда одамлар муҳим ахборот ва хабарларни оғза-
ки – бир-бирига товуш орқали айтиб тарқатишган бўлса, 
ке йинчалик ушбу ҳодиса аста-секин турли кўринишларни 
касб эта бошлаган. Негаки, ахборот олиш ва тарқатишга 
ҳамма замонларда ҳам эҳтиёж бўлган.

Тарихга назар ташлайдиган бўлсак, газетанинг ибтидоий тури 
дастлаб қадимги Римда милоддан аввалги I асрда пайдо бўлган. 
Дунё юзини кўрган биринчи нашрлар қоғозга кўчишдан аввал 
ҳам турли кўринишда бўлган, деган фаразлар тарихчи олимлар 
томонидан илгари сурилади. “Википедия” ахборот ресурсининг 
хабар беришича, биринчи босма нашр Хитойда VII асрда дунё 
юзини кўрган. У дастлаб тахтачаларда ўймакорлик услубида 
тайёрланган ва ўзбек тилига таржима қиладиган бўлсак, “Пой-
тахт кундалиги”, дея номланган. Унда ўша даврдаги импера-

торнинг фармонлари ҳамда шаҳар 
ҳаётидаги ўта муҳим хабарлар 

бериб борилган.

Бир танишим анча йиллар 
олдин Ўзбекистон халқ ҳофи-
зи Шерали Жўраев ижросида 
Навоий ғазали билан айти-

ладиган “Ошиғ ўлдим...” қў-
шиғини шарҳлаб беришимни 
кўча-кўйда илтимос қилар-
ди ва мен эсимда қолганича 

тушунтиргандай бўлардим. 
Бу пайтда ғазал матни кўз 
олдингда турмаса қўшиқни 
шарҳлашда юзакилик пай-

до бўлади. Боз устига, кўча 
ғазал шарҳлайдиган жой-
мас: “Бозор майдонида 
майса унмайди”.

ёхуд йигирма биринчи аср “зоҳид”лари

ТИЖОРАТИ

МАДАНИЙ 
МЕРОСДАН
ВОЗ  КЕЧИШ  
МУМКИНМИ?

Белгиланган топшириққа 
кўра, туман ва маҳалла-
ларнинг хусусиятидан ке-
либ чиқиб, ўқувчилар мак-
табнинг ўзида 64 хил ишчи 
касбларга йўналтирилади.

Тошкент вилоятида ҳам 
бу борадаги амалий ишлар 
бошланган. Тажриба си-
нов тариқасида ҳар бир ту-
ман-шаҳардан 3 тадан, яъни 
66 та умумтаълим муасса-
саларида ўқувчилар томо-
нидан сўровнома асосида 
5 тадан 10 тагача касблар 
танлаб олинди. Муассаса-
ларда мактаб дастуридан 
ташқари қўшимча хорижий 
тил ўргатиш жараёни ҳам 
бошланган.

Ҳозирда мазкур мактаб-
ларда касб-ҳунар устахо-
налари ташкил этилиб, 

зарур жиҳозлар билан таъ-
минланмоқда. Шунингдек, 
ёшлар етакчилари ва тад-
биркорлар ҳам жалб этилиб, 
ёшлар жамғармаларидан 
маблағлар ажратилади. 

Бу борадаги ишлар Зан-
гиота ва Пискент туманида 
бошланган. Бунда ўқувчилар 
ўртасида сўровномалар, 
ота-оналарнинг фикрлари 
ҳам инобатга олинди. Хусу-
сан, меҳнат бозоридаги та-
лаб кўп бўлган тикувчилик, 
қандолатпазлик, компьютер 
дастурлаш ва маркетинг, 
сартарошлик каби касбларга 
қизиқиш ортган. Келгусида 
янги касблар бўйича қўшим-
ча тўгараклар очиш, ўқувчи-
ларни кенг жалб қилиш ре-
жалаштирилган.

Абдулазиз МУСАЕВ

Оққўрғон 
тажрибаси

£анот
±за±тган
ташаббус

Яқинда Президентимиз томонидан ил-
гари сурилган ташаббусни амалга оши-
риш мақсадида юртимиздаги мактаблар-
да ўқувчилар иккита хорижий тилни 
эгаллаши ва ҳунар ўрганиши учун 
зарур шарт-шароитлар яратилмоқда. 2

Долзарб мавзу Ҳудудлардаги умумтаълим мактаб-
ларида хорижий тиллар ва касб ўрга-

тиш тизимини ривожлантириш бўйича ама-
лий ҳаракатлар олиб борилмоқда.

£АРЗИНГИЗНИ
ҚАЧОН ТЎЛАЙСИЗ?

Қарз баракани учиради, дейдилар. 
Буни ҳар бир ақли ҳуши жойида одам 
яхши билади. Аммо...

Бугун юртдошларимиз орасида со-
лиқ, давлат божи, маъмурий жарима-
ларни вақтида тўламай, пайсалга 
солиб юрганлар ҳам йўқ эмас. 3

2

2

"ҚОҒОЗДА  ҲОКИМГА,  
АМАЛДА  ХАЛҚИМГА   
ЁРДАМЧИМАН..."
Ҳамма  ёрдамчиларнинг  ҳам  шиори  шундайми?

...Аввалига ҳоким ёрдамчилари бир ишни 
қойиллатишига кўпчилик ишонмаган эди. 

Аммо, орадан ўтган вақт мобайнида улар аҳо-
лининг яқин кўмакчисига айланишди.

ҚИБРАЙ тумани ҳокими 
М. Мирқосимов Туркистон ви-

лоя ти Сариоғач тумани ҳокими-
нинг ўринбосари Нурпўлат Талипов 
бош чилигидаги масъ уллар билан 
учрашди. 

Мулоқотда икки давлат туман-
лари ўртасидаги чегара ҳудудидан 
ўтувчи қиш лоқ хўжалиги ерларини 
суғориш учун 
зарур бўлган 
Р1 канали 
суви билан 
боғлиқ маса-
ла муҳокама 
қилинди.

ЧИРЧИҚ шаҳар ҳокими Д. Ҳидо-
ятов Корея Республикасининг Жон-
бук технопарки директори Сунгсик 
Мун билан учрашди. Унда томон-
лар «Ўзбекистон учун экологик 
тоза қишлоқ хўжалиги техникаси 
платформасини яратиш» лойиҳа-
сини ҳамкор-
ликда амал-
га ошириш 
ю з а с и д а н 
А н г л а ш у в 
меморанду-
мини имзо-
лашди.

ОҚҚЎРҒОН туманининг «Ҳосил-
дор» маҳалласида жойлашган 2-сон 
касб-ҳунар мактабига 120 миллион 
сўмлик спорт инвентарлари етка-
зиб берилди. Ҳозирда  ушбу спорт 
залида 70 на-
фардан зиёд 
ёшлар турли 
й ў н а л и ш -
ларда мунта-
зам шуғулла-
нишмоқда.

АНГРЕН шаҳрида вилоят хо-
тин-қизлар тадбиркорлик  марка-
зи  раҳбари Шоҳиста Мадиярова 
иштирокида семинар ташкил этил-
ди. Унда тадбиркорлар ва марказ-
да касб-ҳунар эгаллаган аёллар 
қатнашишди. Семинар якунида 20 
нафар сартарошлик,  20 нафар 
қандолатчилик  йўналишларида кў-
никма олган 
хотин-қизга 
сертификат-
лар топши-
рилди.

ЮҚОРИ ЧИРЧИҚ туманининг 
барча маҳаллаларида кўкалам-
зорлаштириш,  ободонлаштириш 
ишлари фаоллик билан олиб бо-
рилмоқда. Жумладан, тумандаги 
18 -ум умий 
ўрта таълим 
мактаби жа-
моаси терак 
қаламчала-
рини экишни 
якунлашди.

Дарвоқе

Сиз бунга нима дейсиз?

Ушбу ташаббус доирасида Оққўрғон 
туманида ҳам самарали ишлар амалга 
оширилмоқда.

Жумладан, туманнинг "Навбаҳор" 
маҳалласидаги 31-умумтаълим мактаби-
да ўқувчиларга тикувчилик, сартарошлик, 
сават тўқиш, ошпазлик, чилангарлик, қан-
долатчилик, IТ дастурлаш йўналишла-
ри ўргатилмоқда. Эътиборлиси, мазкур 
йўналишлар учун сарф-харажатлар "Та-
шаббусли бюджет" орқали қопланган.

– Мактабимиз 320 ўринга мўлжал-

ланган бўлиб, 10 дан ортиқ миллат вакил-
ларининг 300 нафар фарзандлари таълим 
олишади, – дейди мактаб директори Шерзод 
Мирзаев. – Ўқувчиларимиз фан олимпиа-
далари, "Беш ташаббус" каби лойиҳа 
ва кўрик-танловларнинг  республика 
босқичи ғолибларидир. Икки йил аввал 
Юртбошимиз томонидан ўқувчилар-
ни касб-ҳунарга йўналтиришга доир 
қабул қилинган қарор кўпчилик ота- 
оналарнинг дилидаги гап бўлди. Саба-
би, қишлоқдаги ёшларнинг аксарияти 
ҳунари йўқлиги туфайли ишсиз қолиб 
кетади. Ўғилдир-қиздир мактабни би-
тириш билан бирга ҳунарли ҳам бўлса, 
қандай яхши. Айниқса, қизлар рўзғор 
тутуми кўникмаларини мактаб даври-
даноқ ўрганиб борса, оилада қийинчи-
ликка учрамайди. Шу жиҳатларни ўй-
лаб, тўгаракларни муддатидан олдин 
ташкил этдик. Натижа ёмон бўлмади. 
Ҳатто, маҳалладаги айрим қайноналар ке-
линларини ҳам шу тўгаракларга жалб этиши-
мизни илтимос қилишмоқда. Тўгаракларга 
мутахассисларни ҳам узоқдан қидирмадик.
Дилбар НАЖИМОВА,
лаборатория ходими:

– Уч йил бўлди, ишдан бўш вақтларимда 
хонадонимда сават тўқишни йўлга қўйган-
ман. Ўтган йилдан бери мактаб директори 
тавсияси билан ўқувчиларга сават тўқиш-
ни ўргатяпман. Шогирдларим 10 дан ортиқ 
шакл ва ҳажмдаги сават тўқишни билишади. 
Шунингдек, буюртма учун ҳам тўқиймиз. Хом 
ашёга келсак, йигитлар дарахтларга шакл 

бериб, новдаларини олиб келишади. Топган 
даромадимиз болаларнинг қўшимча таъли-
ми учун сарфланади. Тўгаракда ўқувчилар-
нинг вақти унумли ўтади. Қўл ҳаракатлари 
эса хотирани мустаҳкамлайди. 
Камола МЎМИНОВА,
бош ланғич синф ўқитувчиси: 

– Қандолатчиликни ўқув курсларида 
ўрганганман. Миллий ва замонавий пиши-
риқлар, карвин санъатини мукаммал эгалла-
ганман. Тўгаракда билганларимни қизларга 
ўргатяпман. Карвин санъати дарсини 10-, 

11-синф ўқувчиларига 
ўтаман, 7-синф қизла-
ри билан турли пиши-
риқлар тайёрлаймиз. 
Ҳамкасбларим Саодат 
Бобоева, Феруза Мир-

заева эса қизларга қишлоғимизнинг ўзигаги-
на хос қозон патирларини тайёрлашни ўрга-
тишмоқда. Асосий мақсадимиз – қизларни 
оилага тайёрлаш.
Мунира ЖАМОЛИДДИНОВА,
тикувчи:

– Қизларимиз замонавий тикув машина-
ларида мустақил равишда чойшаб ва ёстиқ 
жилд ларини тикишмоқда. Тўгарагимиз чор-
шанба-жума кунлари бўлади. Аммо қизлар 
шанба куни ҳам дарсдан сўнг тўгаракка ке-

лишади. Шогирдларимнинг иштиёқидан 
ўзим ҳам завқланаман. Тайёр маҳсулотлар 
сотувини йўлга  қўйганмиз. Дастлабки ха-
ридорлар мактаб ўқитувчилари бўлишди. 
Ҳозирча олган даромадимиз хом ашё учун 
сарфланяпти.
Умида ҒОЙИПОВА, фаррош:

– Ўн йилдан бери шу мактабда фар-
рошлик қиламан. Тўгарак очилганда 
менга қизларга кўрпа қавишни ўргатинг, 
дейишди. Очиғи, қувониб кетдим. Ҳозир 
менга ҳам “Устоз” деб мурожаат қили-
шади. Албатта, кўрпа қавиш осон иш 
эмас. Аммо қизлар қунт билан тез ўрга-
нишмоқда. Ҳозирданоқ мустақил ишла-
ётганлари ҳам бор. Машғулот вақтида 
уларга момолардан мерос, ўзбекона 
урф-одатларимизни ҳам сингдириш-

га ҳаракат қиламан. Улар 
билан она боладек бўлиб 
кетдик. Қизларга боқиб, 
ёшлигим, онам иккимиз 
қўшиқ хиргойи қилиб, кўр-
па қавиганимиз ёдимга 
тушади. 

Дарвоқе, мазкур 
маҳалла туман мар-
казидан 30 чақирим 
йироқда жойлашган. 
Сартарошхона йўқли-
ги сабабли, аҳоли ҳам 
вақтини, ҳам пулини 
сарфлаб, марказга 

қатнар эди. Энди бу муаммога 
чек қўйилади. Айни пайтда мак-
табда ўндан ортиқ йигит-қиз 
сартарошликни ўрганмоқда. 
Тез орада маиший хизмат кўр-
сатиш объектлари ишга туша-
ди.

Яқинда мактабдаги таж-
рибалар билан танишиш 
мақсадида вилоят миқёси-
да ўқув-семинар ташкил 
этилди.  Унда ўқитувчи ва 
журналистлар иштирок 
этишди. Муассаса раҳба-
ри мактабда амалга оши-
рилаётган ишлар ҳақида 
сўзлар экан, ўтган йилги 
11 нафар битирувчининг 
10 нафари олий ўқув 
юрти талабаси бўлгани-
ни фахр билан таъкид-
лади. 

Биз ҳам вилояти-
мизда шундай ибратли 
мактаблар кўпайиши-
ни истаймиз.

Буни нега эсладим: 
ҳақиқатан ҳам аввалига 

ҳоким ёрдамчилари бир ишни қойилла-
тишига кўпчилик ишонмаган эди. Аммо, 
орадан ўтган вақт мобайнида улар аҳо-
лининг яқин кўмакчисига айланишди.

Навбатдаги хизмат сафаримизда 
Тошкент туманидаги “Истиқбол” маҳал-
ласи ҳоким ёрдамчиси Ҳусниддин Рўзи-
евнинг ишлари билан танишдик. 

Маҳаллада 674 та хонадон бор. 
Ҳусниддин ака уларнинг 
барчасини яхши таний-
ди. Дастлаб ишни хо-
надонларни ўрганиб, 
тоифаларга ажра-
тишдан бошлаган. 
Маҳалладаги 10 
нафар фуқарога 
тадбиркорлик қи-
лиш учун кредит, 23 
нафарига 20 сотих-
дан 10 йиллик ижара 
асосида ер олишга эри-
шилди. “Темир”, “Аёллар” 
ва “Ёшлар” дафтарларига 
киритилганлардан 7 нафари-
га субсидия ажратилди. “Батко 
агро люкс” фермер хўжалиги би-
лан ҳамкорликда 30 та хонадон-
га томорқасида етиштириш учун 
катрошка уруғи олишда кўмакла-
шилди.

Эътиборлиси, Ҳусниддин ака: 
“Маҳалла ободонлиги, инфрату-
зилмасини яхшилаш менинг вази-
фамга кирмайди, ҳамма ўз ишини 
қилсин”, деб ўтирмади. Аксинча, 
маҳаллага бетон устун ўрнатиш, ички йўлларни ас-
фальтлашда фаоллик кўрсатди. Боғча муаммосини 
ҳал қилишни эса биринчи галдаги вазифа деб билди.

Ҳадича Абророва ёш бошига келган турмуш си-
новларидан тушкунликка тушиб қолганди. Ҳоким ёр-
дамчиси унга уйида болалар боғчаси ташкил этиш 
таклифини айтганида, бир оз чўчиди ҳам. Аммо тавак-
кал қилди. Олинган 33 миллион сўм кредит хоналарни 
жиҳозлаш учун ишлатилди. Ўтган йилнинг сентябрь 

ойида иш бошлаган “Sora kids” нодавлат мактабгача 
таълим муассасасида айни пайтда 35 нафар бола тар-
бияланмоқда. 

– Очиғи, бундай фаолият билан шуғулланаман, деб 
ўйламагандим, – дейди Ҳадича. – Эплай олмай уялиб 
қолмасмикинман, деган хаёлга ҳам бордим. Ҳусниддин 
ака ташкилий ишларда ёнимда туриб, ёрдам бердилар. 
Кўриб турганингиздек, ишлар яхши кетяпти, кредитни 
вақтида тўлаяпмиз. Ҳатто, яна кредит олиб, ёзги бола-
лар майдончаси қуриш ниятидамиз.

“Сарвар табаррук файз” фермер хўжалиги раҳбари 
Абдували Абдуазимов анчадан бери музлаткич қу-

ришни режа қилиб юрганди. Ҳоким ёрдамчиси 
маҳаллада бўш турган ердан жой ажратишда 

кўмаклашди. Биламизки, Тошкент тумани 
картошка етиштиришда анча илғор. Ҳо-
силни эса бошқа тумандаги омборларда 
сақлашга мажбур бўлишарди. Энди эса 
музлаткич аҳолининг жонига оро кир-
моқда. Ҳусниддин ака яна 5 та музлаткич 
қуришни режалаштириб қўйган.

Субсидия асосида тикув машинаси 
олган Барно Турғунова қўли-қўлига тегмай 

буюртмага чойшаблар 
тикмоқда. Аввал кички-
нагина томорқаси ор-
тидан рўзғор тебратган 
Барно опа тикув маши-
наларини 9 тага кўпай-
тириб, опа-сингиллари 
билан тадбиркорликни 
бошлаб юборган. Ле-
кин томорқасини ҳам 
ташлаб қўймаган, ман-
зарали буталар кўчат-
ларини етиштирмоқда.

Маҳаллани кезар 
эканмиз: “Ана, ҳоким 

ёрдамчиси келяпти, маслаҳатлашиб кўр”, деган ши-
вир-шивирлар қулоғимизга чалинди. Демак, одамлар 
унга ишоняпти, дардини айтяпти. Аслида ҳам шундай 
натижа кутилган эмасмиди?

Сизнинг маҳаллангизда вазият қандай? Ҳоким ёр-
дамчиси ишлаяптими?

Нозима РАСУЛОВА
/Тошкент ҳақиқати/

Жалолиддин ЭСОНОВ олган суратлар

Ёдимда, ҳоким ёрдамчиси лавозими жорий этилганига 3 ой бўлган. Нураф-
шон шаҳридаги маҳаллаларнинг бирига томорқачилик бўйича мақола тайёрлаш 

учун бордик. Оқсоқолнинг зарур иши чиқиб қолиб, маҳаллани ҳоким ёрдамчиси 
билан айланадиган бўлдик. Бир нечта хонадоннинг эшигини тақиллатганимиз-
да, ҳеч бири киритишни истамади. Бир муддатдан сўнг раис ҳам етиб келди. Қа-

рангки, сал аввал эшик очмаган хонадонларга раис билан бемалол кирдик.

"£О¢ОЗДА ¥ОКИМГА, АМАЛДА
ХАЛ£ИМГА ¡РДАМЧИМАН..."

Ҳамма ёрдамчиларнинг ҳам шиори шундайми?

Нигора ЎРОЛОВА
/Тошкент ҳақиқати/

Жалолиддин ЭСОНОВ олган суратлар

Оққўрғон 
тажрибаси

Таниқли адиб Одил Ёқубов газетада 
ишлаган кезларида ушбу фикрни кўп так-

рорлар экан: “Газета – қизиган тандир! Сен 
оловнинг қаршисида турганингни унутма”.

МАДАНИЙ МЕРОСДАН
ВОЗ  КЕЧИШ  МУМКИНМИ?

Буюк бобокалонимиз Амир 
Темурнинг биринчи қоғоз кўрини-
шидаги мато ва қоғоз ишлаб чиқа-
риш технологияларини Хитойдан 
келтиргани бу маълумотларнинг 
асосли эканидан дарак беради. 
Қадимги Европада эса биринчи 
босма кўринишидаги газета 1605 
йилда Страсбург шаҳрида, ўша 
даврнинг матбуотчиларидан бири 
Иоган Карлос томонидан нашр 
этилган ва «Relation», (ўзбек тили-
да “Муносабат” маъносини бера-

ди) номи билан оммага тарқатилган.
Туркистон заминида эса қоғоз 

кўринишига эга бўлган газета «Тур-
кистон ведомостлари» ва «Туркис-
тон вилоятининг газети» номлари 
остида 1870 йилда Туркистон гене-
рал-губернаторлиги томонидан 
чоп этила бошланган. «Тур-
кистон вилоятининг газети» 
ўзбек публицистикасининг 
шаклланишига йўл очди. 
Зокиржон Фурқат, Сат-
торхон Абдуғаффоров, 
Исҳоқхон Ибрат, Маҳмуд-
хўжа Беҳбудий ва бошқа 
зиёлиларнинг бу газетадаги 
чиқишлари натижасида Тур-
кистон ўлкасида жаҳолатга 
қарши маърифат билан кураш, 
оммани, айниқса, ёш авлодни 
ҳар томонлама илм-маърифатли 
қилиб тарбиялашга интилиш ҳара-
катининг кучайишини таъминлади. 
Бошқача айтганда, ўша даврларда 
мазкур нашр маърифатпарварлар-
нинг фикр ва сўз айтиши учун илк 
минбар вазифасини ўтаган.

Хўш, бугунги кунга келиб босма 
нашрларнинг ҳаётимиз ва жамия-
тимиздаги ўрни қандай? Журналист 
сифатида шу хусусда ўз фикримни 
билдирмоқчиман.

Ҳамкасблар доирасида бўлади-
ган суҳбатларда биринчи навбатда 
“Обуна нечта бўлди?” деган савол 
берилади. Ҳеч кимга сир эмаски, 
босма нашрлар деярли 100 фоиз 
обуна ҳисобига кун кечиради. Чоп 
этиладиган реклама ва эълонлар 
унчалик молиявий аҳамиятга эга 
эмас. Ҳар ҳолда бизнинг газета – 
“Чирчиқ тонги”да шундай.

Босма нашрлар учун чиндан ҳам 
мураккаб кунлар келди десак, му-
болаға бўлмайди. Замонамиз элек-
тронлашиб кетмоқда, ижтимоий тар-
моқлардан ахборот олиш имконияти 
ниҳоятда кенгайиб боряпти. Баъзи 

босма нашрлар имконият ва молия-
вий шароитидан келиб чиққан ҳолда 
анъанавий шакл билан бир қаторда 
аллақачон электрон кўринишга ўтиб 
олган. Аммо олинаётган ахборотлар-
нинг ичида замонавий тил билан айт-
ганда, “фейк”лари, яъни, ёлғонлари, 
чалғитувчилари ҳам талайгина. Шу-
нингдек, имло хатолардан ҳоли эмас. 
Ахборот хавфсизлиги борасида деяр-
ли кафолат йўқ.

Газета ходимлари эса хабар ва 
мақолаларни кенг қамровли, мазмун-

дор, аниқ фактлар асосида тайёр-
лайди. Бундан ташқари, барча мав-
зуларни, ҳудудлар тарихини қамраб 
олишда фаоллик кўрсатади. Қола-
верса, жамиятнинг маданияти юкса-
лишида газета салмоқли ўринга эга.

Турли давраларда “Газета ўзи 
нимага керак?”, деган гаплар ҳам қу-
лоққа чалинади. Энг ачинарлиси, бу 
гапларни ўқиган, олий маълумотли, 
юқори лавозимларда ишлаб келаёт-
ган, ўзини зиёлиман, дея кўкрак ке-
риб юрган инсонлардан эшитасан, 
киши. Бундай инсонларни мен ҳеч 
қачон зиёли, дея олмайман. Чунки, 
зиё – бу нур, илм ва билим нуридир. 
Шу каби фикрлайдиган инсонларда 
ушбу нур ё умуман бўлмаган ёки аф-
суски, сўнган.

Куни кеча юқори лавозимда-
ги бир мансабдор: “Сиз раҳбарлик 
қилаётган газетангизни электрон 
шаклга ўтказиб қўя қолсангиз бўл-
майдими, қоғозга шунча пул сарф-
лагандан кўра?”, деб қолди. 

Агар биз тўлиқ электрон шаклга 

ўтсак, ҳозирги тил билан айтганда, 
СММчи билан барча иш кифояла-
нади. Фикримча, бу ҳолат бутун бир 
ижодкорлар жамоасининг барҳам 
топишига олиб келади. Маънавият 
ва маданиятни юксалтириш, ин-
сонларни маърифатли қилиш учун 
катта-катта қадамлар ташланаётган 
бир пайтда, бу ҳақиқий йўқотиш ва 
шаҳар ҳаётидаги чинакам мағлуби-
ят бўлади, деб ўйлайман.

Халқимизнинг ижтимоий-иқти-
содий ва сиёсий жараёнлардан ха-

бардорлигини ошириш мақсадида 
босма нашрларни сақлаб қолиш 
учун Президентимиз жон куйдираёт-
ган бир вақтда айрим кимсаларнинг 
“мажбурий обуна” деган важлар-
ни рўкач қилаётганлари қанчалик 
тўғри экан? Шу ўринда биз фаоли-
ят юритаётган, ўқувчилар давраси-
да ўз ўрнига эга бўлган, 90 йиллик 
тарих билан йўғрилган маданий 
меросимиз – газетамизни тугатиш 
кераклиги тўғрисидаги таклифларни 
қандай баҳолаш мумкин? Шахсан 
мендан олдинги бош муҳаррирлар-
нинг йиллар давомида дуч келган 
қийинчиликларни, машаққатларни 
сабр билан енгиб, газетани сақлаб 
қолиш учун ҳаракат қилиб келганла-
ри кундек равшан. Газетани ёпишни 
маънавият ва маданиятга санчилган 

пичоқ, деб ўйлайман. Бунга йўл қў-
йишга маънан ҳаққимиз йўқ.

Бугунги кунда электрон техно-
логиялар бўйича жаҳонда энг ри-
вожланган, энг тараққий этган мам-
лакатлар, давлатлар ҳам босма 
нашрлардан воз кечгани йўқ. Аксин-
ча, газеталар юз минглаб нусхалар-
да нашр қилинмоқда.

Шу ўринда Туркияга сафарим 
чоғида бўлиб ўтган бир воқеани 
айтиб ўтишни жоиз, деб топдим. 
Аксарият турклар эрталаб чой ёки 

қаҳва ичишдан олдин газета муто-
лаа қилишар экан. Туркиядаги газе-
таларда босилаётган маълумотлар 
кўп ҳолларда аралаш бўлади. Бош 
саҳифаларда муҳим сиёсий, иқти-
содиёт, ижтимоий ҳаёт янгиликла-
ри, сўнгги саҳифаларда кўнгилочар 
мавзулар жойлашган.

Бир турк дўстимнинг хонадонида 
меҳмон бўлиб, бир кеча тунашимга 
тўғри келди. Эрталаб нонушта чоғи-
да стол устида турган бир тўда газе-
таларни кўриб, кўзим қувнаб кетди. 
Мени ҳайрон қолдиргани, дўстим 
ўша куни келмай қолган бир дона 
газетани дарров фаҳмлаб, рафиқа-
сини шу газетани олиб келиш учун 
дўконга чиқариб юборди. Очиғи, 
қойил қолдим. Юқорида тилга олган 
газета Туркиянинг Истанбул шаҳри-

да чоп этилади. Ҳамкасбимдан га-
зетанинг адади ҳақида сўрадим. У 
жилмайиб: “Бизда газеталар 100 
минг тираждан кам чиқмайди”, деди 
ғурур билан. Эътиборлиси шундаки, 
“Миллиёт” ҳар куни чоп этиладиган 
кундалик газета экан.

Биз-чи? Биз нега газета мутолаа 
қилмай қўйдик? Ахир, газетага бе-
фарқлик сиёсий билим ва маданият-
нинг қанчалик даражада эканлигини 
кўрсатмайдими?!

Айниқса, обуна даврида бирон 

бир корхона ёки ташкилотга бориб: 
“Газетага обуна бўлинглар, хонадо-
нингизга зиё кирсин, янгилик лардан 
бохабар бўлиб турасизлар, корхо-
нангиз ҳаётини ҳам ёритиб борамиз” 
десангиз, раҳбарларнинг ранги-қути 
ўчиб кетади. Ҳар хил баҳоналарни 
рўкач қилишади.

Топ-тоза оқ қоғозни тўлдириш, 
йўқдан бор қилиш ҳам осон иш 
эмас. Чоп этилаётган газеталарнинг 
ортида қанча меҳнату машаққат ёт-
ганини баъзи бировлар тасаввур 
ҳам қилолмайди. Газетанинг бир 
сони ўқувчилар қўлига етиб бори-
ши учун неча нафар мухбир, жур-
налист, саҳифаловчи, фотосуратчи, 
дизайнер, логистика ходимларининг 
меҳнати ётади. Газетага “перашка” 
ўрайдиганлар ёки қадоқловчи қоғоз 
сифатида фойдаланувчилар буни 
тушунармиди?..

Ҳамкасблар билан газетанинг 
ривожланиш стратегиясини муҳо-
кама қилганимизда, биринчи нав-
батда нашрларга, ададига қараб 
солиқ имтиёзлари бериш кераклиги 

ҳақидаги таклифларни ҳукумат да-
ражасига олиб чиқиш лозим, деган 
фикрни билдиришади. Чунки, кичик 
тиражга эга таҳририятлар баъзи 
ҳолларда мисқоллаб топаётган пу-
лининг салмоқли миқдорини солиқ 
тўловлари учун сарфлашига тўғри 
келмоқда. Ушбу ҳолат эса газета-
ларнинг ривожланишига, маошсиз 
қолаётган журналист ва техник хо-
димларнинг қўнимсизлигига олиб 
келмоқда.

Бундан чамаси 90 йил олдин 
Чирчиқ шаҳри қурилаётган ва сано-
атлашаётган пайтларда, собиқ итти-
фоқ даврида қилинаётган ишларни 
жамиятга, аҳолига билдириш учун 
асос солинган “Чирчиқ тонги” газе-
таси (ўша даврда “Чирчиқ қурилиши 
зарбдори” номи билан чоп этилган) 
бугун ҳам, албатта, ўз ўқувчилари-
га эга. Зеро, ҳар доим сиёсий ту-
зумнинг ўзгариши ва қайта қуриш 
жараёнлари одамларга ислоҳот-

ларнинг мазмун-моҳиятини 
тушунтириш орқали кечган. Ўз-

бекистон Рес публикаси давлат 
Мустақиллигига эришганидан 

сўнг газета янги сиёсатни, азиз 
ва жонажон Ватанимиз ҳуррия-

тини тараннум этишга, аҳолини 
шаҳардаги воқеа-ҳодисалар, ян-

гиликлар, амалга оширилаётган 
ислоҳотлар билан таништириб бо-
ришга бел боғлаган. Ўзининг газета 
ўқимаслиги билан “фахрланади-
ган” кимсалар бу йўлнинг ҳаётбахш 
нурларидан, ранго-ранг жилолари-
дан тўла баҳраманд бўла олмайди, 
менимча.

Сўзимнинг якунида айтмоқ-
чиманки, “Чирчиқ тонги” газетаси 
– бу қадрият, маънавият, Чирчиқ 
шаҳрининг маданий мероси! Жо-
нажон газетамизга нафақат ом-
мавий ахборот воситаси, балки, 
шаҳримиздаги маданий мерослар 
– “Турналар” мажмуаси, “Кимёгар-
лар” саройи ва шу каби бошқа 
кўплаб обидаларга қараладиган 
назар билан қараш керак, деб ўй-
лайман. 

Сиз қандай фикрдасиз, азиз 
муштарий?

Сарвар ФАЙЗУЛЛАЕВ, 
“Чирчиқ тонги” газетаси 

бош муҳаррири

Маълумки, давлати-
миз раҳбарининг ташаб-
буси билан мамлака-
тимизда суд ва бошқа 
органлар ҳужжатларини 
ижро этиш тизимини та-
комиллаштириш, фуқа-
ролар ва тадбиркорлар-
нинг ҳуқуқ ва қонуний 
манфаатларини ишонч-
ли ҳимоя қилиш бўйича 
кенг кўламли чора-тад-
бирлар амалга оширил-

моқда. 
Хусусан,  Президентимиз-

нинг “Суд ҳужжатлари ва 
бошқа органлар ҳужжатла-
рини ижро этиш тизимини 

янада такомил-
лаштириш чо-
ра-тадбирлари 
т ў ғ р и с и д а ” г и 
Фармонига мувофиқ Тошкент 
вилоятидаги турли ташкилот 
ва идораларда назорат тад-
бирлари ўтказилмоқда. 

Жумладан, прокуратура 
органлари маҳаллий ҳоким-
ликлар ва солиқ идоралари 
билан биргаликда йирик ва 
давлат улуши бўлган корхо-
наларнинг, шунингдек, хў-
жалик юритувчи субъектлар 
ва жисмоний шахсларнинг 
солиқ қарзларини ундириш 
бў йича мунтазам назорат 
текширувларини ўтказиб кел-

моқда.

Бироқ, давлат идоралари 
ва ташкилотларда ишлаб ке-
лаётган ходимларни ижтимо-
ий қўллаб-қувватлаш мақса-
дида олиб борилаётган изчил 
ислоҳотларга қарамасдан, 
баъзи идоралар ходимлари 
уларга нисбатан тузилган ун-
дирув ҳақидаги ижро ҳужжат-
ларига беписанд муносабат-
да бўлиб, қарзларини узиш 
ҳақида ўйлашмаяпти. 

Аниқ рақамларга мурожа-
ат қилсак, бугунги  кунгача со-
лиқ, давлат божи, маъмурий 
жарималар  ва қарз ундирув-
лари юзасидан 1 млрд. 258 
млн. сўм қарздорлик мавжуд. 
Жумладан, ҳокимликларда 
ишлайдиган ходимлар ҳисо-
бида 49 млн. сўм, тижорат 
банклари ходимларида 268 
млн. сўм, тиббиёт бирлаш-
малари ходимларида 515 
млн. сўм, маҳалла идорала-
ри ходимларида 93 млн. сўм, 
газ таъминоти идоралари 
ходимларида 56 млн. сўм, 
электр таъминоти корхона-
лари ходимларида 101 млн. 
сўм, халқ таълими бўлими 
ходимларида 31 млн. сўм, 
бандлик марказлари ходим-
ларида 20 млн. сўм, молия 
бўлимлари ходимларида 45 
млн. сўм, адлия органлари 
ходимларида эса 29 млн. сўм 
миқдоридаги, жами 164 та 
ижро ҳужжати бўйича қарз-
дорликлар тўланмасдан қол-
диқда қолмоқда.

Шу ўринда бир жиҳатга 
эътиборингизни қаратмоқ-
чимиз. Юқорида номлари 
келтирилган идораларнинг 
барчасида комплеанс назо-
рат тузилмалари фаолият 
юритади. Уларнинг асосий 
вазифаси – ходимлар то-
монидан ҳуқуқбузарликлар 
содир этилишининг олдини 
олишдир. Аммо афсуски, 
кўплаб идоралар ходим-
лари томонидан маъмурий 
ҳуқуқбузарликларнинг со-
дир этилаётгани бу тизим-
нинг самарасиз ишлаётга-
нини кўрсатмоқда.

Қарзнинг катта-кичи-

ги бўлмайди. Ай-
римлар арзимаган 
миқдордаги қарз-
ларини узишга ҳам 

оғринишаётган кўринади. 
Сўзимизни аниқ мисоллар 
билан давом эттирамиз. 
Пискент туман ДСИ ходими 
И. М. 245 минг сўм миқдо-
ридаги давлат божини, АТ 
“Халқ банки” Бўка филиа-
ли ходими Д. А. 135 минг 
сўм маъмурий жаримани, 
“Тошкент ҳудудий электр 
тармоқлари корхонаси” АЖ 
ходими А. И. эса 270 минг 
сўм миқдоридаги давлат 
божини тўламай, пайсалга 
солиб келишмоқда. Бу энг 
кам миқдордаги жарима-
лар. Лекин “тома-тома кўл 
бўлур” деганларидек, шу 
каби кичик жарималардан 

миллионлар, милли-
ардлар пайдо 

бўлади.

Шунингдек, Чиноз ту-
мани тиббиёт бирлашмаси 
ходими З.Т.нинг бўйнида 
1,1 млн. сўмлик маъмурий 
жарима, Зангиота тумани 
халқ таълими бўлими ходи-
ми Д.Т.нинг 5,8 млн. сўмлик 
кредит қарзи, Тошкент тума-
ни ҳокимлиги ходими С.А.да 
эса хизмат автотранспорт 
воситасида йўл транспорт 
ҳодисаси содир этганлиги 
учун 1,4 млн. сўм маъмурий 
жарима, Ўрта Чирчиқ тума-
ни маҳалла ва нуронийлар-
ни қўллаб-қувватлаш бўли-
ми ходими А.А.нинг 4,5 млн. 
қарз суммаси, “Ҳудудгазтаъ-
минот” АЖ Тошкент филиа-
ли ходими И.Б.нинг 4,4 млн. 
сўм қарзи, Янги йўл шаҳар 
молия бўлими ходими М.Б.
нинг 4,6 млн. сўм миқдор-
да қарзлари мавжуд. Аммо, 
улар негадир қарзларини 
узиш ҳақида ўйлаш маяпти 
ҳам...

Афсуски, бу рўйхатни 
яна давом эттириш мумкин. 
Давлат идорасида ишлай-
ди дегани, бўйнида қарзи 
бўлса-да, бепарво юриши 
керак, дегани эмас. Аслида, 
уларнинг ўзлари бошқалар-
га ўрнак бўлишлари керак 
эмасми?

Абдураҳим 
АБДУЖАББОРОВ,
Тошкент вилояти 

прокуратураси бўлим 
бошлиғи

Иттифоқо, яқинда шу танишим 
билан яна учрашиб қолдик ва яна 
ўша “Ошуқ ўлдим, панд берманг, 
чорам асбобин тузинг” қўшиғини 
учинчи бора бемалол бир хонада 
шарҳлаш ила машғул бўлдик.

Мен бу ўринда ғазалнинг ҳам-
ма байтларига тўхталиб ўтирмай, 
зоҳид ликка оид бир байтини таф-
сирлаш билан чекланаман.

Дурд келтурдинг дебон,
ёзғурмангиз, эй аҳли зуҳд,

Бок йўқ, зуҳдум ридоси
кунжига солиб сузунг...

Бу ўриндаги “дурд” сўзи шароб 
қуйқаси, чўкинди маъносида. Илоҳий 
ишқ тоза шароб бўлса, унга илашган 
гардлардан чўкинди пайдо бўлмасдан 
қолмайди. Биламизки, узум ачитилади 
ва ундан шароб пайдо бўлади. Агар у 
яхшилаб, қайта-қайта докадан ўтказил-
маса, идиш тубида чўкинди – “дурд” 
пайдо бўлади. Муқаддас динимизнинг 
умумбашарий эзгу ғояларидан, табар-
рук Қуръон оятларидан ўз манфаат-
лари йўлида фойдаланмоқчи бўлган 
бидъатчилар бу “соф шароб”га эски ва 
янги қуйқаларни қўшиб ташлашга ури-
нишади.

Имони мустаҳкам, илми солим, 
ориф кишилар бу қў-

шимчаларни дарҳол 
танишади ва уларни ҳазм қилиб, йўқ 
қилиб юбора оладилар ёки уларга 
эъти бор қаратишмайди. Бундай нар-
саларни танимайдиганлар, улардан ўз 
имонларига зарар етишидан қўрқади-
ганлар “дурд”дан хавфсирашади.

Навоий ўшандай илм қуввати но-
зик зоҳидларга киноя қилмоқда: “Агар 
бу дурддан сизга зарар етишини тах-
минлаётган бўлсангиз, ҳеч бокиси йўқ, 
бунинг йўли осон: уни “зуҳдим ридоси” 
– зоҳидлар киядиган тўннинг астари 
ва авраси туташган этак учидан сузиб 
ўтказиб, ичаверинглар”. Яъни, бундай 
лойқа ичимликни таъбингиз кўтарма-
са, уни менинг зуҳдим ридоси орқали 
фильтрлаб истеъмол қилинг. Бу ерда 
Навоий жуда катта муболаға санъа-
тини ишлатмоқда. Ўз имони шу қадар 
мустаҳкамлигини таъкид лаш учун, 
оддийгина кийимининг учи шунчалар 
оқни-қорадан ажрата олишига ишора 
қилмоқда.

 Шу ўринда мажоздан кўра, рост-
мана ҳаётий бир тасвирга мурожа-
ат қилайлик. Бу мисол тахминимча 
домла Мирмуҳсиннинг “Дегрез ўғли” 
қиссасида, ўтган асрнинг ўттизинчи 
йилларидаги ҳолатни акс эттиради. 
Тошкентнинг майхонасида ёшу кекса-
лар майми, бўзами ичиб ўтиришгани-
да, кўза остида қуйқа йиғилиб қолади 
ва ёшлар уни тўкиб юбормоқчи бўлади. 
Шунда бир соқоли кўксига тушган чол 
дейди: “Майни исроф қилманглар, ях-
шиси соқолимдан сузиб ўтказинглар. 
Уни кир деб ўйламанг, ҳар куни беш 

маҳал ювиб тураман!..”
Умуман, зоҳидлик феномени нима 

ўзи? Кўплар бу ҳодисани тарки дунёчи-
лик, узлат, дея таърифлайди. Йигирма 
биринчи аср бошида нима учун яна уз-
лат ва зоҳидлик масалаларига муро-
жаат қилиш мажбурияти пайдо бўлди 
ўзи?!

Ҳикматли гапларда шундай дейила-
ди: “Тарихнинг сабоқ беришича, одам-
лар тарихдан сабоқ олишмас экан...” 

Йигирманчи асрда узлат ва зоҳид-
лик масалалари собиқ Шўро ҳудудида 
қайтиб келмас йўлларга кузатиб қўй-
илганди. Ўтмиш адабиётида учрай-
диган зоҳидлик унсурлари кўпинча 
тарихий экспонат сифатида тор дои-
рада ўрганилар, ўтмиш шоирларининг 
шеърларидан зоҳид лик аломатларига 
нисбатан сатирик муносабатлар эслаб 
ўтиларди. “Зоҳид, санга ҳуру, менга 
жонона керак!” , яъни сен нариги ду-
нёдаги хаёлий-тахминий ҳурларга 
ошиқ бўлавер, менга бу дунёдаги нақд 
жонона керак. Аслида, тасаввуф ун-
сиятларига кўра, ҳуру жонона образ-
лари бир-биридан фарқ қилади: ҳур 
– бу яралмиш махлуқ – 
фаришта-

лар, Жонон эса 
– Яратмиш нинг, яъни Аллоҳнинг 

образи. Шоир айтмоқчики, сизлар ха-
ёлий нарсалар – ҳурларга ошиқ бўла-
веринг, мен эса мавжуд ва абадий 
зот – Жононга ошиқ бўламан. Аллоҳ 
яратган нарсалар бари хаёлий, ўткин-
чи нарсалардир, мен абад ўлмас ва 
мавжуд ашё – Улуғ зотга ошиқ бўла-
манким, унинг ижоди ва буюк неъмати 
бўлмиш қиёматда бу яралмишлар йўқ 
бўлиб кетади, аммо унинг ўзи ва унга 
бўлган ишқи илоҳий омон қолади. 

Навоийдан яна байт:
Биз фано туфроғи бўлдик

даҳр аро, эй аҳли зуҳд,
Хонақоҳ кунжида сиз баҳси

тақаддум айлангиз.
Навоий даҳоси қанчалар юксак бўлга-

ни билан, айни пайтда, шунчалар камтар 
ва камсуқум ҳам. Зоҳид лар аҳли дунё 
неъматларидан қўл ювганлари ҳолда, 
кибрдан йироқлаша олишмайди. Чунки, 
кибр шайтоннинг молидир. Зоҳидлар-
га тилло берсангиз олмаслиги мумкин, 
аммо шайтон кибр кулчасини уларнинг 
қўлига садақа қилса, тўрваларига солиб 
олаверишади. Чунки, зар бошқаю, кул-
ча бошқадир, аммо моҳиятан улар бит-
та нарсадир. Зоҳидлар бошқалар учун 
дунё да камтар-камсуқумлик андозасидек 
тую лади. Фақат ориф зотлар учунмас.

 Азалдан зоҳидлик феномени мис-
кинлик тимсолидир. Аммо, бир ҳик-
матли нақлда айтилгани каби: “Ғу-
рурланишга ҳеч нарсаси бўлмаган 
камтаринлар ҳам ўз камтарликлари 
билан ҳам ғурурлана оладилар”. Бу ҳеч 
қандай аҳамиятга эга бўлмаган ҳаво-
дан ҳам кибру ҳаво орттириш мумкин, 
дегандай гапдир.

Навоий мазкур байтида, эй хонақоҳ 
кунжида ўз камтарликлари ҳеч кимда 
йўқ дея баҳси тақаддум қилаётган 
зоҳидлар, каминанинг камтарлиги сиз 
ус тида ўтирган туфроқ даражасида. 
Шуни била туриб ҳам сиз ўз баҳсингиз-
да давом этаверасизлар...

Йигирманчи аср охири ва уч мин-
гинчи йиллар бошида мустақилликка 
эришган постсовет республикалари 
бўлмиш Ўрта Осиё ҳудуди 
т и ж о р ат ч и -

лар учун катта 
бозор сифатида очилди. Шу 

билан бирга “тақво тижорати” билан 
шуғулланувчи сохта шайхлар ҳам бу 
ўлкаларга ёпирилиб кела бошлади. 
Улар уйқудаги ғофил бандаларни, 
асосан ҳали соф динимиз таъли-
мотларидан бебаҳра ёшлар хаёлини 
чалғитиб, “дурд” аралаш диний таъ-
лимотни уларга едира ва ичира бош-
ладилар. Ёшлар, ҳатто катта ёшда-
гилар ҳам бундай дурд аралаш дин 
шаробини тозалаб ўтирмай истеъ-
мол қилишга берилди ва воқеликдан 
ажралиб, ўзларига ўргатилган “ислом 
халифатини қуриш, бу йўлда шаҳид 
бўлиш” каби пуч хаёллар иштиёқига 
тушиб қолишди. 2010 йилларга ке-
либ, сохта шайхлар ва уларнинг кўр 
мурид ларидан жамият анча тозалан-
ди, қанчалари хорижга қочиб кетиб, 
радикаллардан иборат жангари тўда-
ларга қўшилиб, қўллари анча-мунча 
қонга ҳам ботди.

Юртимизда интернет эркин тарзда 
оммавий жорий қилинганидан сўнг 
сохта шайхлар томонидан мамлакат 
ёшлари кўнглини овлашнинг иккинчи 
тўлқини пайдо бўлди. Буниси энди ав-
валгисидан кўра хатарлироқдир. Нега-
ки, ўлжалар ўлжа изламоқда...

Кимса ўзига ўхшаган, янаям 
аниқроғи тили бир, урф-одати бир, 
дини бири кимсанинг сўзларига ишо-
нади. Агар ўзбекларга бирор ҳинду, 
араб, ёки овропалик дин масалала-
ридан дарс бера бошласа, кўпчилик 
чўчиб туради. Ўзига ўхшаган, ўзи 
яшаган маҳалла, юрт одами тарғи-
бот қилса, ишонч устунроқ бўлади. 
Шу сабабли ҳам Аллоҳ азза ва жал-
ла пайғамбарларни ҳар бир қавмнинг 
ўзидан, ўзлари кўриб-билиб юрган ки-
шилардан танлагандир.

Замонавий сохта “шайх”лар ҳам 
ушбу кўҳна усулларни ўз амалиётида 
қўллайдилар ва дастлаб ўзларини қўй 
оғзидан чўп олмайдиган мўмин-мусул-
мон сифатида тақдим этишади.

Бугуннинг “зоҳидлари”га айлан-
тирилаётган ёшлар эса хорижий 
“сох та шайх”лар – пирлар ярат- 
ган образ-сиймо-

л а р г а 
ташқи томондан мосла-

шиш учун ҳаддан ташқари биқиқ ҳи-
жобга кириш, беўхшов соқол қўйиш, 
тизза баробар тасбеҳ кўтариб юриш, 
мулоқотларда ўз гуруҳларига хос кали-
маларни кўп ишлатиш, қисқача айтган-
да, ташқи белгиларга берилиб кетиш 
билан ўз дардларини ошкор қилиб қў-
йишади. Дардни яширсанг – иситмаси 
ошкор қилур. Бундай ёшлар ўз телефо-
нига махфий кодлар қўйиш орқали ким-
ларнинг панду насиҳатлари, даъват-
ларига маҳлиё эканини сир тутмоқчи 
бўлишади, аммо “иситмалари” ошкор 
қилиб қўяди.

Мана шундай дамларда академик 
шоир Ғафур Ғуломнинг шумгина бо-
ласи – Қоравой беихтиёр ёдга келади. 
Қорин ғамида Эшон бовонинг “қалан-
дар”ларига қўшилиб қолган Қоравой 
уларнинг дарвешона нашидаларига 
қўшилар экан, ўз билганини баланд то-
вушда бақирганча назру ниёз йиғишга 
ҳисса қўшади:

Қоши камон Зебохон,
Ҳолим ёмон Зебохон.
Ҳақ дўст, ё Олло!

Нодон шифокорнинг дастидан бе-
морлар ҳалок бўладилар ёки бир умрлик 
майиб-мажруҳларга айланишади, нодон 
қурувчилар бунёд қилган уй-жойлар сал-
гина ер қимирлашидан тутдай тўкилиб 
кетади, нодон муллаларнинг муридла-
ри одамни одамдан жаннатий, дўзахий 
дея ажратиб, жамиятда фитналар пай-
до қилади. Энг ёмони, ўзга юртлардаги 
урушларда “муслимлик фарзи”ни ўташ 
учун кўнгилли тарзда йўл олганча ўз ота- 
оналарига, эл-юртига, Аллоҳ томонидан 
уларга ато этилган инсонийлик фазилат-
ларига хиёнат қилишади.

Аҳмоқ бўлманг ва аҳмоқлардан йи-
роқ юринг.

Оллоёр БЕГАЛИЕВ,
Ёзувчилар уюшмаси

аъзоси

ёхуд йигирма биринчи аср “зоҳид”лариТИЖОРАТИ
Таºво

£АРЗИНГИЗНИ
ҚАЧОН ТЎЛАЙСИЗ?

Мисол 
учун, ўтган 
2022 йил мобайни-
да жами ундирув суммаси  
3,4 трлн. сўмни ташкил этган бў-
либ, шундан давлат фойдасига 1,4  
трлн. сўм ундирилди. Яъни, со-
лиқ қарздорлиги бўйича 1,2 трлн., 
жиноий ва маъмурий жарималар 
бўйича 46 млрд., давлатга етка-
зилган зарар бўйича 35 млрд. ва 
давлат божи бўйича 46 млрд. сўм 
маблағлар  бюджетга ундирилди.

Турнир 
омадли бошланди

Болгарияда бокс бўйича анъана-
вий "Странжа" турнири старт олди. 
«Кичик жаҳон чемпионати», деб ном 
олган мусобақада Ўзбекистон терма 
жамоаси асосий таркиб билан ишти-
рок этмоқда.

Мусобақанинг илк кунида 6 нафар 
ҳамюртимиз саралаш босқичида даст-
лабки жангларини ўтказишди. Улар-
дан Дилшод Абдумуродов, Иқболжон 
Холдоров, Саиджамшид Жафаров 
ҳамда Саидахон Раҳмонова рақибла-
рини мағлуб этиб, ке йинги босқичга 
йўл олишди. Мухлиса Хушвақтова ва 
Асилбек Жалилов учун эса турнир эрта 
якунланди. Яна бир боксчимиз Бекзод 
Ҳамидовнинг рақиби рингга чиқишдан 
бош тортгани учун унга техник мағлу-
бият берилди.

Эслатиб ўтамиз, мазкур турнир ва-
килларимиз учун жорий йилнинг май 
ойида пойтахтимиз мезбонлик қилади-
ган бокс бўйича жаҳон чемпионатига 
тайёргарлик вазифасини ўтайди.

Тошкент вилояти ±шлари –
БИРИНЧИ!

Чирчиқ олимпия ва паралимпия спорт тур-
ларига тайёрлаш марказининг янгидан барпо 
этилган замонавий спорт залида "Универ-
сиада–2023" спорт ўйинлари доирасидаги 
белбоғли кураш мусобақасининг республика 
босқичи ўтказилди.

Унда Қорақалпоғис тон 
Республикаси, Тошкент 
шаҳри ва барча вилоят-
лардан 98 нафар спорт-
чи-талабалар турли вазн 
тоифаларида ғолиблик 
учун куч синашишди.  2 
кун давом этган  турнир 
муросасиз беллашувлар-
га бой бўлди.

Якунда умумжамоа 
бўйича Ўзбекистон дав-

лат жисмоний тарбия 
ва спорт университети 
талабаларидан иборат 
Тошкент вилояти жа-
моаси  4 та олтин ва 2 
та кумуш медаль билан 
фахрли биринчи ўринни 
эгаллади. Иккинчи ўрин 
Фарғона вилояти ёшла-
ри, учинчи ўрин эса на-
манганлик талабаларга 
насиб этди.

СПОРТ янгиликлари

Нодирбек юришни 
давом эттиради

Германиянинг Дюссельдорф шаҳрида шахмат 
бўйича нуфузли "WR Chess Masters" турнири ўт-
казилмоқда. Унда дунёнинг кучли гроссмейстер-
лари қаторида энг ёш жаҳон чемпиони Нодирбек 
Абдусатторов ҳам иштирок этмоқда.

Мусобақанинг 4-тур доирасида ҳамюртимиз ҳин-
дистонлик Праггнанандҳга қарши оқ доналарда ҳа-
ракат қилди. Қизиқарли кечган баҳс дуранг билан 
якунланди.

Маълумот учун, дастлабки турда вакилимиз 
жаҳон рейтингида иккинчи ўринни эгаллаб турган 
россиялик Ян Непомняший билан дуранг ўйнаган 
бўлса, 2-турда яна бир россиялик шахмат устаси 
 Андрей Еспиенкони мағлуб этди. 3-турда эса кутил-
маганда АҚШлик гроссмейстер Левон Аронянга им-
кониятни бой бериб қўйди.

Нодирбек айни пайтда 2 очко жамғарган ҳолда 
турнир жадвалининг 6-поғонасини эгаллаб турибди.

Суҳробжон САДИРОВ 
/Тошкент ҳақиқати/ тайёрлади

Саµифага си²маган 
сатрлар

Адабиётнинг дарвозасида қоровул 
йўқ. Бе-емалол... чиқиб кетишинг мум-
кин.

* * *
Ошно-оғайнигарчилик туфайли йи-

рик нашриётга раҳбар бўлган директор 
– қоғозни гўшт ўрайдиган маҳсулот, деб 
ўйларди.

* * *
Бир шоир шеърларини мароқ билан 

берилиб ўқирди. Мухлислар унинг шеъ-
рига эмас, қўнғироқдай овозига чапак 
чаларди. Буни шўрлик шоир биларми-
кин?!

* * *
Ижодкорни элга қалам танитади. 

Унинг обрў-эътибори, мансаби, мукофо-
ти ҳам қалам. Худо ҳеч вақт қаламдан 
айирмасин.

* * *
Профессор Баҳодир Карим айтган 

иборалар:
– Ғаладон адабиёти ҳам керак.

– Айрим китоблар муал-
лифидан олдин ўляпти.

– Бўш пайтда ёзилган 
шеър ларнинг ҳамма-

си бўш бўлади.

А. ЖЎРАЕВ

Бешиксозлар  АЗАМАТИ
Ҳунармандчилик

Содда кўнглим, содда кўнглим,
Дарди шода-шода кўнглим.
Ёр севгиси сохта, кўнглим,
Эҳ, кўнглим...

Бевафодан вафо кутдинг,
Кеча-кундуз азоб ютдинг,
Эвазига нима ютдинг,
Эй, кўнглим?!
 
Ёр йўлида гадо бўлдинг,
Ҳажрида бенаво бўлдинг,
Адо бўлдинг, адо бўлдинг,
Эй, кўнглим...

Бегонадек кетди санам,
Қандай алам, қандай алам!

Сўрамади ҳолингни ҳам,
Эй, кўнглим...

Гул деганинг шул ёр экан,
Жон беришга тайёр, деган?
Айёр экан, ағёр экан,
Эй, кўнглим...

Бир кун афсус қилар дилдор,
Кўзидан ёш тўкар зор-зор...
Яхшиямки, Худойим бор,
Эй, кўнглим...

Қўй эслама, буткул унут,
Ишон, кетар қора булут.
Бахтдан албат яйрар вужуд,
Эй, кўнглим...

Ўйлайсиз, давримни суриб юрибман,
Зўр дунёда базўр туриб, юрибман.
Тошингни тер, дейсиз, мен-чи, ўша тош
Синдирган қалбимни териб юрибман.

* * *
Ўтга ташлаб йиққан пулларин гоҳо,
Кўнглим деб йиғлармиш тунлар бир гадо...
Банда лаънат ўқир Каъба бузганга,
Кўнгилни бузганни лаънатлар Худо.

* * *
Баҳор деб юрганим куздан харобдир,
Ҳар босган қадамим ҳисоб-китобдир.

Душман дўстимдан кўп ҳолимдан огоҳ,
Дўстимдан душманим олижанобдир.

* * *
Ҳар бир ялтираган дурдан даракмас,
Кўксингизда турган тошдир, юракмас,
Сизга нима керак, билмадим, аммо
Сиздек дўсти борга душман керакмас.

* * *
Эй бола, кўп ема – оғир бўлиб қоласан,
Эй бола, кўп дема – олғир бўлиб қоласан...
Эй бола, мақтама Ҳақдан ўзгани,
Эй бола, нолима – шоир бўлиб қоласан.

Ошна
Бу дунёда ё зўринг, ё заринг бўлсин, ошна,
Очиқ чеҳранг ҳам ёруғ назаринг бўлсин, ошна,
Мудом пок юр, ҳаромдан ҳазаринг бўлсин, ошна,
Қўлда молинг борида ёру улфат мўл, ошна,
Қадринг билган одамнинг қадрдони бўл, ошна.

Тоғдек тик қадду қомат, ҳайбат керак йигитга,
Шаҳду шиддат, жасорат, ғайрат керак йигитга,
Ҳуснмас, Худо берган омад керак йигитга,
Керак баридан аввал вафоли бир гул, ошна,
Қадринг билган одамнинг қадрдони бўл, ошна.

Қуруқ савлат чинордан мева берса, тут яхши,
Қиёмат бўлганда ҳам сўнмаган умид яхши,
Иши тушса эсловчи дўстдан касал ит яхши,
Ўзин ўйлар номардга берма ҳатто қўл, ошна,
Қадринг билган одамнинг қадрдони бўл, ошна.

Пули кўплар бой эмас, дўсти борлар бой бўлар,
Қайга борса иззатда, уй тўрида жой бўлар,
Дўсти йўқнинг бахти йўқ, аҳволига вой бўлар,
Бир чин дўстинг бўлмаса, бу кунингдан ўл, ошна,
Қадринг билган одамнинг қадрдони бўл, ошна.

Эй Зоҳиджон, айрилма оқибатли ҳамроздан,
Яхшилик кутма аммо, ичи тўла ғараздан,
Дўсту душман фарқига бормайдиган мараздан...
Меҳрин берган одамнинг меҳрибони бўл, ошна,
Қадринг билган одамнинг қадрдони бўл, ошна.

* * *
Ёмғирлардан сени сўрадим:
– Қайда ёрим, қайда дилрабо?
Ёмғир бўлиб ёғди юрагим,
Босиб ўтдинг беҳис, бепарво.

Оёғингни ўпди бир томчи,
Пошнанг билан эздинг саросар.
Сен билмадинг, сезмадинг, афсус...
Ўша томчи мен эдим, дилбар.

Бир бахтиёр ошиқман бу кун,  
Висолинг-ла безанган – башанг!
Балки қаттиқ севганим учун
Юмшоқ бўлиб туюлди пошнанг.

¨шлик билан 
хайрлашув

Кечагина туғилган эдим –
Атрофимда тумонат одам.
Онаси бор эди онамнинг,
Ўктам йигит эди отам ҳам.

Билмас эдим ҳасад не эрур,
Ғайирлик не, хусумат нима...
Билмас эдим айрилиқ недур,
Қайғу нима, мусибат нима...

Тўрт фаслимда кезарди баҳор,
Қор ҳам эди гўё чўғ, қайноқ...
Дунё билан нима ишим бор,
Бор ташвишим – ўйин, музқаймоқ.

Бўйим ўсди умрим ёзида,
Қизалоқлар бўлди парирў...
Ёшлик соябони остида
Илк севгига келдим рўбарў.

Кейин... яна айланди бошим,
Масту сархуш югурибман-эй...
То йиғиб олгунча эс-хушим
Уйланишга улгурибман-эй!

Энди рўзғор юки елкада,
Камига жужуқлар қий-чуви.
Шоирнинг шу бўлса керак-да 
Ёшлик билан хайрлашуви.

£адринг билган одамнинг ³адрдони б´л

Нима 
бўларди

(Неъмат Душаевга) 
Орзулар тугамас, битмагай армон,
Қуёш сўнмас, ерга қулаб тушмас ой.
Азалдан қасрлар булбулга ошён –
Навоийдан мерос шоирга сарой.

Илҳом ҳовучидан тоза дон чўқиб,
Сўз билан артаман манглай теримни.
Янги бино ичра юрарман ўқиб,
Битмаган уйимда битган шеъримни.

Зоҳиджон Олов 1986 йил 17 октябрда Пар-
кент туманида туғилган. 2004–2010 йилларда 
Ўзбекистон давлат жаҳон тиллари универси-
тетининг халқаро журналистика факультети-
ни тамомлаган. 

Ўзбекистон Ёзувчилар уюшмаси аъзоси.
«Оламвор орзулар» (2007), «Севаман» (2012) 

ва “Дўстни ҳам борида қадрланг” (2022) номли 
шеърий тўпламлари чоп этилган.

Э³, кўнглим ...

Тўртликлар

Зоҳиджон ОЛОВ

Юртимизда бешикка талаб 
бўлгани боис, бешикчилик аср-
лар оша авлоддан авлодга, 
устоз дан шогирдга мерос бўлиб 
ўтиб келмоқда.

Ўрта Чирчиқ туманининг 
“Арғинсой” маҳалласида истиқо-
мат қилувчи Азамат Маматов 
ҳам мана, уч йилдирки, бешик 
ясаш билан шуғулланади. У хо-
надонида мўъжазгина устахона 
очган.

– Болалигимдан ёғочдан бу-
юмлар ясашга қизиқардим, – 
дей ди Азамат. – Айниқса, бешик 
ясашни жуда ўргангим келарди. 
Пойтахтнинг “Эски жўва” маҳал-
ласилик уста Икром акага шогирд 
тушиб, ёғочга ишлов беришни 
ўргандим. Сўнгра устозимнинг оқ 
фотиҳаси билан турли буюмлар 
ясай бошладим. Аввалига ижа-

рага жой олиб ишладим. Аммо 
топганимнинг бир қисмини ижа-
рага тўлаганим учун даромадим-
нинг баракаси бўлмади. Шунинг 
учун уйимда устахона очдим. Шу 
кунларда икки нафар шогирдим 
билан бир ойда олтмишга яқин 
бешик ясаяпмиз. Қолаверса, 
оила аъзоларим ҳам қарашиша-
ди. 

Азамат бешикни тол ва тут 
дарахти ёғочидан тайёрлайди. 
Бешик пишиқ бўлиши ва узоқ 
йиллар хизмат қилиши учун 4-5 
йиллик тол дарахтининг пўст-
лоғи олиниб, ёғочи саратон 
офтобида обдон қуритилади. 
Шундай қилинса, бешикка қурт 
ораламайди. Ёғочни маълум 
шаклга келтиргунча бир нечта 
босқичлардан ўтказилади. Бе-
шикка жило беришда фақат та-

биий бўёқлар ишлатилади.
Ўғлининг ҳунар ўрганиб, ои-

лага даромад келтираётганидан 
ота-онаси – Зокир ака ва Гул-
баҳор аялар мамнун.

– Авлодимизда ҳунарманд-
чилик билан шуғулланганлар 
бўлмаган, – дейди Зокир ака. – 
Аслида йигит кишининг танлаган 
касби билан бирга ҳунари ҳам 
бўлиши керак. Ўғлимнинг меҳр 
билан ёғочга ишлов бераётга-

нини кўриб, фахрланиб кетаман. 
Айниқса, бешик ясаш савобли 
иш. Келгусида набираларим 
ҳам шу ҳунарни ўрганишларини 
хоҳлайман.

Азаматнинг режалари катта. 
Тез орада ишини кенгайтириб, 
кўплаб шогирдлар тайёрлашни 
мақсад қилган.

Нигора ЎРОЛОВА
/Тошкент ҳақиқати/

Муаллиф олган сурат

Бешик асрлар давомида фарзандларимиз катта бўлаёт-

ган миллий қадриятларимиз йўғрилган осориатиқамиз-

дир. Тўғри ишлатилса, бешикнинг болаларнинг соғлом 

ўсишида фойдаси катта. Шунинг учун ҳам “Бешик 

боласи – бек бола”, дейди халқимиз. Сабаби, чақалоқни 

ташқи таъсирлардан ҳимоя қилишда бешикка етадигани 

йўқ: ҳароратни меъёрда сақлайди, боланинг таги қуруқ 

ва тоза туради, хотиржам ухлайди, умуртқа суяклари 

текис ўсади, чақалоқ қўлга ўрганиб қолмайди.

Аямажуз – ай-
ёми ажуз (ар. ажуз 

– кампир). Ўрта Осиё 
халқлари қишни 90 кун 

ҳисоблаб, “тўқсон” деб 
атаганлар. Яна бунга эҳти-

ёт юзасидан 10 кун қўшиб, 
юз кунга тўлғазиб, “сад пок” 

деб юритганлар. Тўқсон ҳозир-

ги ҳисоб бўйича 13 декабрдан 13 
мартгача бўлган даврга тўғри ке-
лади. Шу тўқсон куннинг охирги 
олти кунида қаттиқ совуқ бўлиб 
(кўп йиллик кузатишларга кўра), 
ер музлаши мумкин (баъзи йил 
совуқ бўлмай ҳам ўтади). Ана шу 
6 кунни “шиша” деб ҳам, “аяма-
жуз” деб ҳам атаганлар. “Шу ой 

ичида “кампир кунлари” бўлиб, 
унинг боши йигирма олтинчи 
шуботдир. У кетма-кет етти кун 
бўлади. Йил кабисали бўлса, 
тўрт куни шуботдан, уч куни озор 
ойидан бўлади; (йил) кабисали 
бўлмаса, уч куни озордан (бўла-
ди)... Қадимгилар ҳикоя сича, бу 
кунларнинг “кампир кунлари” 

деб аталишининг сабаби шуки, 
...од қавми шу кунларнинг қаттиқ 
совуқ шамоли, гирдоблари ва 
даҳшатлари билан ҳалок бўлган. 
Улардан бир кампир тирик қолиб, 
ҳалок бўлганларга марсия айтиб, 
йиғлаган. Шунинг учун бу кунлар 
“кампир кунлари” деб аталган. У 
(кеча-кундузларнинг) қиссалари 
машҳурдир. ...Баъзиларнинг гу-
монича, шу (кунларнинг “кампир 
кунлари”) деб аталишига сабаб 
шуки, бир кампир (ҳавонинг) иси-
ганини кўриб, пахталик кийимини 
ечиб ташлаган ва совуқдан ўлган. 
Баъзи араблар фикрича “кампир 
кунлари”нинг бундай деб ата-
лишига (сабаб), бу кунлар қиш-

нинг “кампири” яъни охиридир” 
(Абу Райҳон Беруний, Қадимги 
халқлардан қолган ёдгорли-
клар). Вар.: “Аямажуз олти кун, 
олти ой қишдан қаттиқ кун”; “Аҳ-
мон-даҳмон олти кун, қаҳрига 
олса қаттиқ кун”; “Аҳмон музи 
даҳмондай бўлса ҳам қўрқма, 
кузнинг музи кўзгудай бўлса 
ҳам қўрқ; “Ажум момо олти кун, 
саканг ласа – саккиз кун, тўқан-
гласа – тўққиз кун”; “Ёзнинг паш-
шасидан эҳтиёт қил, қишнинг 
– шашасидан”. “Тўқсон, бир ку-
нимча йўқсан”, мақолини халқ 
аямажуз тилида айтган.

Ш. ШОМАҚСУДОВ,
“Ҳикматнома”

Нега шундай деймиз?

АЯМАЖУЗ – ОЛТИ КУН,
³аµри келса ³атти³ кун


